
Azərbaycan Respublikasının 
Prezidenti İlham Əliyev yan-
varın 22-də Bakı Ağ Şəhərin 
Mərkəzi Park Kvartalında hə-
yata keçirilən inşaat, infrast-
ruktur və abadlıq işləri, həm-
çinin tikintisi yekunlaşan Bakı 
Ağ Şəhər Ofis binasında yara-
dılan şərait ilə tanış olub.
Bakı Ağ Şəhər layihəsinin ic-
raçı direktoru Ruslan Sadıxov 
dövlətimizin başçısına görülən 
işlər barədə məlumat verib.
Qeyd edək ki, hazırkı Ağ Şəhə-
rin ərazisi 150 ildən çox idi ki, 
Qara şəhər kimi tanınırdı. Bu-
raya Qara şəhər adının veril-
məsi də təsadüfi deyildi. Ərazi 
neft sənayesi tullantılarından 
çirklənmişdi. Burada çox say-
da bataqlıq, gölməçə və neft 
tullantıları var idi. Bir sözlə, 
Qara şəhər əsl ekoloji fəlakət 
zonasına çevrilmişdi.
Bütün bu amilləri nəzərə alan 
Prezident İlham Əliyevin 

təşəbbüsü ilə Qara şəhərin 
yerində hazırda dünyanın ən 
müasir ekoloji layihəsi olan 
Ağ Şəhərin salınmasına başla-
nıldı.
Nadirliyi ilə seçilən Bakı Ağ 
Şəhər layihəsinin təməli Pre-
zident İlham Əliyev və birin-
ci xanım Mehriban Əliyeva 
tərəfindən 2011-ci il dekabrın 
24-də qoyulub. Bakının ekoloji 
cəhətdən ən çox çirklənmiş bu 
yerində aparılmış irimiqyas-
lı tədbirlər nəticəsində həm 
şəhərsalma, həm memarlıq, 
həm sakinlərin rahat yaşayışı, 
həm də ekoloji baxımdan sö-
zün əsl mənasında möcüzəvi 
layihə reallaşdırılıb.
Dövlətimizin başçısının Sə
rəncamı ilə təsdiq olunmuş 
“Azərbaycan Respublikasında 
ekoloji vəziyyətin yaxşılaşdı-
rılmasına dair 2006-2010-cu 
illər üçün Kompleks Tədbirlər 
Planı” çərçivəsində həyata ke-

çirilən Bakı Ağ Şəhər layihəsi 
irimiqyaslı ekoloji şəhərsalma 
layihəsi kimi də artıq dünya-
da tanınıb. Dünyanın aparıcı 
şirkətlərinin yerli mütəxəs-
sislərlə birgə layihələndir-
diyi bu yaşayış məkanı bir 
çox beynəlxalq sərgilərdə 
dünyanın qabaqcıl və müasir 
ekoloji şəhərsalma layihə-
si kimi müxtəlif beynəlxalq 
və yerli mükafatlara layiq 
görülüb. İndi bu ərazi Bakı 
sakinlərinin və şəhərimizin 
qonaqlarının ən sevimli ya-
şayış və gəzinti zonaların-
dan birinə çevrilməkdədir.
Prezident İlham Əliyev ti-
kintisi başa çatan Bakı Ağ 
Şəhər Ofis binası ilə də ta-
nış olub. Binanın inşası-
na 2020-ci ildə başlanılıb, 
Azərbaycanın Vətən müha-
ribəsində Qələbəsinə və su-
verenliyinin bərpasına həsr 
olunub.

Qanlı 20 Yanvar faciəsindən 34 
il keçir. Sovet imperiyasının 
Bakıda törətdiyi qanlı qırğının 
34-cü ildönümü ilə əlaqədar 
Azərbaycan Respublikasının 
Prezidenti İlham Əliyev və bi-
rinci xanım Mehriban Əliyeva 
yanvarın 20-də - Ümumxalq 
Hüzn Günündə Şəhidlər Xiya-
banını ziyarət ediblər.
Otuz dörd il bundan əvvəl 
20 Yanvar günü Azərbaycan 
xalqının tarixinin həm faciəli, 
kədərli səhifəsi, həm də qəh-
rəmanlıq, rəşadət səhifəsidir. 
Ümummilli Lider Heydər Əli-
yev vaxtilə 20 Yanvar hadisələ-
rini belə səciyyələndirirdi. Ulu 
Öndər böyük uzaqgörənliklə 
deyirdi ki, biz o günlərdən nə 
qədər çox uzaqlaşsaq, həmin 
günlərin Azərbaycan xalqının 
tarixində necə mühüm yer tut-
duğunu bir o qədər dərindən 
dərk edəcəyik. Ancaq bir şey 
həqiqətdir ki, 1990-cı ilin 20 
Yanvarı Azərbaycan xalqının 
həyatında dönüş mərhələsi, 
dönüş nöqtəsi olub.
Həmin faciəli günlərdən ar-
tıq 34 il keçir. Ümummilli Li-
der Heydər Əliyevin dediyi 
kimi, 20 Yanvarın tariximiz-
də tutduğu yeri bu gün daha 
aydın görürük. Həmin gün 
Azərbaycan xalqı öz azadlığı 
və müstəqilliyi uğrunda ilk 
şəhidlərini verdi. Azadlığa ge-
dən yolda həyatlarını qurban 
verən Vətən övladları misilsiz 
fədakarlıqları ilə xalqımızın 

qəhrəmanlıq salnaməsinə yeni 
parlaq səhifə yazdılar. Xalqın 
birliyi və milli ləyaqət hissi 
top-tüfəngə qalib gəldi və bu, 
20 Yanvarı səciyyələndirən ən 
mühüm məqamlardan biridir.
Qanlı 20 Yanvar faciəsinə dövlət 
səviyyəsində tam siyasi-hüquqi 
qiymət verilməsi məsələsi 
Ümummilli Lider Heydər Əli-
yevin sayəsində həllini tapdı. 
Faciənin ertəsi günü - yanva-
rın 21-də Heydər Əliyev Azər-
baycanın Moskvadakı daimi 
nümayəndəliyinə gələrək xalq-
la birgə olduğunu bildirdi, 20 
Yanvar faciəsinə siyasi qiymət 
verdi, onun hüquqa, demokrati-
yaya, humanizmə zidd olduğu-
nu, mərkəzin və ozamankı res-
publika rəhbərlərinin xəyanəti 
üzündən baş vermiş siyasi səhv 
olduğunu bəyan etdi. O, faciə 
ilə əlaqədar xalqımıza baş-
sağlığı verdi və mətbuat kon-
fransı keçirib Bakıdakı terror 
aktına rəvac verən hakimiyyət 
nümayəndələrini və hərbçiləri 
cinayətkar, onların dinc əha-
liyə tutduqları divanı isə bü-
töv bir xalqa qarşı edilən tarixi 
cinayət adlandırdı. 
1990-cı ilin iyulunda Moskva-
dan Vətənə qayıdan Ümum-
milli Lider Heydər Əliyevin 
təşəbbüsü ilə həmin il noyabrın 
21-də Naxçıvan Muxtar Res-
publikasının Ali Məclisində 20 
Yanvar faciəsinə ilk dəfə siya-
si-hüquqi qiymət verən qərar 
qəbul edildi. Sənəddə respub-

lika səviyyəsində 20 Yanvar 
faciəsinə siyasi-hüquqi qiymə-
tin verilməsi ölkə rəhbərliyin-
dən tələb edilirdi. Azərbaycan 
müstəqilliyini bərpa etdikdən 
sonra da 1993-cü ilə qədər iq-
tidarda olanların heç biri faciə 
ilə bağlı əsl həqiqəti aşkar et-
məyə özündə cəsarət tapmadı.
Yalnız Azərbaycan xalqının 
Ümummilli Lideri Heydər 
Əliyevin ölkə rəhbərliyinə qa-
yıdışından sonra 20 Yanvar ha-
disələrinin hüquqi müstəvidə 
əsl mahiyyəti açıqlandı. 
Bu gün əminliklə deyə bilərik 
ki, Ulu Öndər Heydər Əliye-
vin, ölkəmizin müstəqilliyi 
və ərazi bütövlüyü uğrunda 
canlarından keçmiş bütün şə-
hidlərin ruhu şaddır. Çünki 
2020-ci ildə qalib Azərbaycan 
Ordusu xalqımızın 30 illik 
həsrətinə son qoydu, torpaqla-
rımızı erməni işğalından azad 
edərək bölgədə yeni reallıq ya-
ratdı. 2023-cü ilin sentyabrın-
da həyata keçirilən uğurlu an-
titerror tədbirləri nəticəsində 
isə suverenliyimiz tam bərpa 
olundu. İndi bütün əraziləri-
mizdə Azərbaycanın üçrəngli 
Bayrağı dalğalanır. İşğaldan 
azad edilmiş ərazilərdə geniş-
miqyaslı quruculuq işləri davam 
etdirilir. Artıq keçmiş məcburi 
köçkünlər işğaldan azad olun-
muş ərazilərə, doğma torpaq-
larına qayıdırlar. İndi bu tor-
paqlarımızda həyat yenidən 
canlanmağa başlayır.

Böyük Britaniya və Şimali İrlan-
diya Birləşmiş Krallığında fəaliy-
yət göstərən Azərbaycan icması 
erməni diasporunun və havadar-
larının növbəti təxribatının qarşı-
sını alıb.
Britaniya Azərbaycanlıları Cə-
miyyətinin sədri Fəridə Pənaho-
va bildirib ki, Londonun mərkə-
zində yerləşən məşhur Karlton 
Klubu fevralın 5-də “Ermənistan: 
Dağlıq Qarabağın etnik təmizlən-
məsi” mövzusunda keçirilməsi 
nəzərdə tutulan tədbirə ev sahib-
liyi etməyi planlaşdırırdı. Bu təd-
bir qatı ermənipərəst, türkçülüyə 
və İslam dininə düşmən münasi-
bət bəsləyən Baronessa Karolina 
Koks, ona dəstək verən Lord de 
Moli TD və Ermənistanın Bir-
ləşmiş Krallıqdakı səfiri Varujan 
Nersesyan tərəfindən təşkil olun-
malı idi.
Bundan xəbər tutan Britani-
ya Azərbaycanlıları Cəmiyyəti 
ölkədəki Azərbaycan İcmasının 
adından Karlton Klubunun rəh-
bərliyinə açıq etiraz məktubu 
göndərib. Məktubun surəti Bri-
taniya xarici işlər naziri Devid 
Kemerona, parlament üzvlərinə, 
Lordlar Palatasının üzvləri Lord 
Evans, Lord Əhməd, Lord Kilk-
luni, Lord Sarfraz və Baronessa 
Manzila Pola Udinə, Avropa və 
Şimali Amerika üzrə nazir Leo 
Dokertiyə, Britaniya XİN-in xü-
susi komitəsinin rəhbəri Alisiya 
Kernsə, “Mühafizəkarların Səsi” 

təşkilatının rəhbərliyinə ünvan-
lanıb.
Məktubda diqqətə çatdırılıb ki, 
tarixi məkanın əsassız tədbirə 
ev sahibliyi etməsi Azərbaycan 
icmasının dərin narahatlığına sə-
bəb olub. Azərbaycanla Ermənis-
tanın sülh müqaviləsini imzala-
mağa yaxın olduğu bir zamanda 
belə tədbirin təşkilinin iki ölkə 
arasında sülh perspektivlərini 
açıq şəkildə pozduğu, Birləş-
miş Krallığın sülhü dəstəkləyən 
mövqeyinə və ölkənin xarici si-
yasətinə tam zidd olduğu vurğu-

lanıb.
Azərbaycana qarşı etnik təmiz-
ləmə iddialarının tamamilə əsas-
sız olduğu, BMT və Beynəlxalq 
Qırmızı Xaç Komitəsinin fak-
taraşdırıcı missiyalarının Qara-
bağda mülki infrastruktura hər 
hansı ziyanın dəydiyinə, yaxud 
Azərbaycan hakimiyyəti tərəfin-
dən erməni mülki şəxslərin məc-
buri köçürüldüyünə dair heç bir 
fakt aşkar etmədiyi və sənədləş-
dirmədiyi bir daha yada salınıb. 
Bundan başqa, Ermənistanın Bri-
taniyadakı səfirinin öz ölkəsinin 
baş naziri Nikol Paşinyanın si-
yasətinin əleyhinə olan görüşün 
təşkilatçıları arasında yer alması 
təəccüblü fakt kimi xüsusi vur-
ğulanıb.
Mötəbər sübutların olmadığı təq-
dirdə, əsassız ittihamların davam 
etdirilməsi nəticəsində xoşagəlməz 
vəziyyətin yarana biləcəyini, ötən 
il Queen Mary Universitetinin nü-
munəsini xatırladan cəmiyyət sədri 
Karlton Klubunun rəhbərliyini bu 
qərəzli tədbiri ləğv etməyə çağırıb.
Karlton Klubunun katibi Simon 
Robinsonun adından Britaniya 
Azərbaycanlıları Cəmiyyətinin 
sədri Fəridə Pənahovaya yanvarın 
22-də ünvanlanan rəsmi məktub-
da bu görüşün klubda baş tut-
mayacağı təsdiqlənib. “Bu, bizim 
Britaniya diasporunun erməni 
diasporu və ermənipərəstlər üzə-
rində növbəti qələbəsidir”, - deyə 
Fəridə Pənahova vurğulayıb.

“Yanvarın 22-də Xarici Əlaqələr Şu-
rasının yekunlarına dair mətbuat kon-
fransı zamanı Avropa İttifaqının (Aİ) 
Xarici Əlaqələr və Təhlükəsizlik Siyasə-
ti üzrə ali nümayəndəsi, Aİ Komissiya-
sının vitse-prezidenti Cozep Borrelin 
Azərbaycana qarşı səsləndirdiyi əsassız 
iddiaları qətiyyətlə rədd edirik”.
Bu barədə Azərbaycanın Xarici İşlər 
Nazirliyinin mətbuat xidmətinin rəh-
bəri Ayxan Hacızadə C.Borrelin iddi-
alarına dair şərhində bildirib.

A.Hacızadə qeyd edib ki, Aİ-nin ali 
nümayəndəsi tərəfindən faktların 
açıq-aşkar təhrif olunması Azərbay-
canın legitim maraqlarına etinasız-
lıqdır və bu cür hədələyici ritorika 
Azərbaycan-Aİ münasibətlərini daha 
da gərginləşdirən ikili standartın ba-
riz nümunəsidir.
“Ali nümayəndə Azərbaycan Prezi-
dentinin Azərbaycan və Ermənistan 
ərazilərinə dair tarixi faktlarla bağ-
lı fikirlərini tamamilə təhrif etməklə 

yanaşı, Azərbaycana qarşı hərbiləş-
mə və təcavüzkar siyasəti qızışdırır. 
Beynəlxalq ictimaiyyətin Ermənistanı 
beynəlxalq hüququn norma və prinsip-
lərinə uyğun hərəkət etməyə inandır-
maq üçün heç bir səy göstərməməsinə 
baxmayaraq, Azərbaycan hər zaman 
Ermənistanla danışıqlara, sülhə və 
sabitliyə sadiq olub. Azərbaycanın 
təcavüzə və separatizmə son qoyduğu 
tədbirlər Ermənistanla sülh sazişinin 
bağlanmasına zəmin yaradır.

Bundan əlavə, Aİ nümayəndəsinin 
diplomatların ölkədən çıxarılması 
ilə bağlı Fransa ilə həmrəyliyini ifadə 
etməsi davam edən hüquqi araşdır-
ma prosesinə açıq müdaxilə olmaq-
la yanaşı, Azərbaycandan qovul-
muş fransız diplomatların qanunsuz 
hərəkətlərinə haqq qazandırmağa bə-
rabərdir. Belə qərəzli bəyanat, Azər-
baycanın Fransadakı diplomatlarına 
qarşı əsassız tədbirlərə məhəl qoy-
mamaqla yanaşı, diplomatik davra-

nışın bütün qayda və təlimatlarına 
açıq-aşkar etinasız yanaşan, iş üzrə 
araşdırma aparmaqdan imtina edən 
bəzi dövlətlərin bu quruma necə mən-
fi təsir göstərdiyini nümayiş etdirir”, 
- deyə XİN rəsmisinin şərhində vur-
ğulanıb.
Ayxan Hacızadə əlavə edib ki, Azər-
baycan milli maraqlarına zidd olan 
hər hansı iddiaların və təhdidedici 
dilin legitimləşdirilməsi cəhdlərinin 
qarşısını qətiyyətlə alacaq.



2 25-31 yanvar 2024-cü il

“Seçki prosesində xəstələrin və qocaların səs 
vermələrini təmin etmək üçün mobil səsvermə 
qutuları təşkil olunacaq. Bu, Seçki Məcəlləsi-
nin tələbinə əsasən həyata keçirilir. Yəni, bu, 
bizim komissiyaların vəzifəsidir. Əgər səsver-
mə günü obyektiv səbəbdən məntəqəyə gələ 
bilməyən seçici varsa, onlar qeydiyyata alınır”.
Bunu Mərkəzi Seçki Komissiyasının (MSK) 
sədri Məzahir Pənahov yanvarın 24-də jurna-
listlərə müsahibəsində deyib.

O bildirib ki, mobil qutuların çatdırılması da 
Məcəllənin tələbinə uyğun olaraq, müəyyən 
tərəflərin müşayiətilə həyata keçirilir. Eyni za-
manda, bütün məntəqələrdə brayl əlifbası ilə 
də səsvermə imkanı yaradacağıq. 
Həmçinin hərəkət məhdudiyyətli insanlar 
üçün pandusların quraşdırılmasına başlanılıb. 
Maksimum dərəcədə çalışmışıq ki, bu qəbildən 
olan bütün seçicilərimizin hüquqlarını təmin 
edək.

Prezident İlham Əliyev Rəqabət Məcəlləsinin 
təsdiq edilməsi, qüvvəyə minməsi və bunun-
la bağlı hüquqi tənzimləmə haqqında qanunu 
təsdiqləyib.
Bu qanunla Azərbaycan Respublikasının Rəqa-
bət Məcəlləsi təsdiq edilib. Rəqabət Məcəlləsi 
12 fəsil 84 maddədən ibarətdir.
Rəqabət Məcəlləsi ölkə iqtisadiyyatının inkişa-
fı, biznes mühitinin əlverişliliyinin artırılması, 

azad sahibkarlığın təşviqi baxımından mühüm 
əhəmiyyət kəsb etməklə, ölkədə sahibkarların 
sağlam rəqabət şəraitində fəaliyyətinin hüquqi 
əsaslarını müəyyən edəcək. Yeni məcəllə, eyni 
zamanda istehlakçıların hüquqlarının müda-
fiəsini, məhsul və xidmətlərin keyfiyyətinin 
daha da artırılmasını hədəfləyir.
Bu Qanun 2024-cü il iyulun 1-dən qüvvəyə 
minir.

“Azərbaycanla Çin arasında 
münasibətlər çox qədim ta-
rixə əsaslanır. İki ölkə arasın-
da dostluq münasibətləri siya-
si-iqtisadi, mədəniyyət, elm və 
təhsil kimi sahələrdə daha sıx 
formalaşıb. Bu gün Çin Xalq 
Respublikası Azərbaycanda bir 
sıra layihələrdə iştirak edir”.
Bu barədə jurnalistlərə açıqla-
masında Çin Xalq Respublika-
sının ölkəmizdəki fövqəladə 
və səlahiyyətli səfiri xanım 
Qo Min deyib. Onun sözlərinə 
görə, investisiya sahəsində 
ikitərəfli əməkdaşlıq intensiv-
ləşib, bərpa olunan enerji və 
“yaşıl” sənaye yeni qarşılıqlı 
fəaliyyət sahələrinə çevrilib.
“Çin şirkətləri Azərbaycanın 
işğaldan azad edilmiş ərazilə-
rində bərpa işlərinin gedişi-
ni diqqətlə izləyirlər. Bir sıra 
müəssisələrin nümayəndələ-

ri bu ərazilərdə olub, “ağıllı 
kənd” kimi layihələrin həya-
ta keçirilməsində və hava li-
manları üçün avadanlıqların 
təchizatında iştirak ediblər”, 
- deyə Qo Min əlavə edib.
Səfir xanım qeyd edib ki, 
Azərbaycanda əməkdaşlıq 
imkanları axtaran Çin müəs-
sisələrinin sayı sürətlə artır: 
“Hazırda bərpa olunan mən-
bələrdən elektrik enerjisinin is-
tehsalı, enerjinin saxlanması, 
kimya sənayesi, kənd təsərrüfa-
tı, logistika və nəqliyyat kimi 

geniş spektrli layihələr üzrə 
fəal danışıqlar və məsləhətləş-
mələr aparılır. Azərbaycanda 
əməkdaşlıq imkanları axta-
ran Çin müəssisələrinin sayı 
sürətlə artır. Hazırda bərpa 
olunan mənbələrdən elektrik 
enerjisinin istehsalı, enerjinin 
saxlanması, kimya sənayesi, 
kənd təsərrüfatı, logistika və 
nəqliyyat kimi geniş spektrli 
layihələr üzrə fəal danışıqlar 
və məsləhətləşmələr aparılır”, - 
deyə xanım Qo Min əlavə edib.
Səfir xanım Azərbaycan-Çin 
arasında investisiya əməkdaş-
lığının genişləndirilməsini, 
Çin və Azərbaycan arasında 
“Bir kəmər, bir yol” təşəbbü-
sü çərçivəsində əməkdaşlığın, 
eləcə də Azərbaycanın işğal-
dan azad edilmiş ərazilərində 
bizneslə məşğul olmaq imkan-
larını yüksək qiymətləndirib.

“Şuşa şəhərinin 2024-cü il üçün “İslam dünya-
sının mədəniyyət paytaxtı” elan edilməsi ilə 
bağlı Tədbirlər Planı” təsdiq edilib.
Bununla bağlı müvafiq sərəncamı Baş nazir Əli 
Əsədov imzalayıb.
Sənədə əsasən, bu sərəncamla təsdiq edilən 
Tədbirlər Planında nəzərdə tutulmuş tədbirlə-
rin həyata keçirilməsi üzrə əlaqələndirici orqan 
Azərbaycan Respublikasının Mədəniyyət Na-
zirliyi müəyyən edilib.
Bu sərəncamla təsdiq edilən Tədbirlər Planında 
nəzərdə tutulmuş tədbirlər Azərbaycan Res-
publikasının 2024-cü il dövlət büdcəsində ai-
diyyəti icraçı qurumlar üçün ayrılmış vəsaitlər 
və qanunvericiliklə qadağan edilməyən digər 
mənbələr hesabına maliyyələşdiriləcək.

Bu sərəncamın icrasına nəzarət Azərbaycan 
Respublikası Nazirlər Kabineti Aparatının Hu-
manitar məsələlər şöbəsinə həvalə edilib.
Bu sərəncam imzalandığı gündən qüvvəyə mi-
nir.

2023-cü il dekabrın 31-nə xari-
ci dövlət borcu 6480,7 milyon 
ABŞ dolları (11 milyard 017,2 
milyon manat) ekvivalentində 
və ya Ümumi Daxili Məhsulun 
(ÜDM) 9,0 faizini təşkil edib.
Maliyyə Nazirliyindən bildi-
rilib ki, ötən il yanvarın 1-nə 
olan göstərici ilə müqayisədə 
xarici dövlət borcunun məb-
ləği mütləq ifadədə 212,5 mil-
yon ABŞ dolları (361,2 milyon 

manat) və ya 3,2 faiz azalıb.
Bundan başqa, ötən ilin sonu-
na ölkənin daxili dövlət borcu 
15 milyard 866,4 milyon ma-
nat təşkil edib. Bu, əvvəlki ilin 
sonuna nisbətən 11 milyard 
678,2 milyon manat və yaxud 
3,8 dəfə çoxdur. Artımın əsas 
səbəbi 9 milyard 351 milyon 
manatlıq dövlət zəmanətli 
öhdəliklərin dövlət borcuna 
aid edilməsi, bununla yanaşı 

dövlət borcunun idarə edil-
məsi strategiyasına uyğun ola-
raq ölkədəki qiymətli kağızlar 
bazarının inkişafının dəstək-
lənməsi, habelə xarici dövlət 
borcunun ümumi dövlət bor-
cundakı xüsusi çəkisinin mər-
hələli şəkildə azaldılması və 
daxili borcla əvəzləşdirilməsi 
məqsədilə dövlət istiqrazları-
nın yerləşdirilməsi olub. 2023-
cü ildə daxili dövlət borcunun 
ÜDM-ə nisbəti 9,8 faiz bəndi 
artaraq 3,1%-dən 12,9%-ə yük-
səlib.
Dövlət borcunun tərkibində 
xarici dövlət borcunun xüsusi 
çəkisi son 5 ildə 29,8 faiz bən-
di azalaraq 92,6%-dən 62,8%-ə 
düşüb, daxili dövlət borcunun 
xüsusi çəkisi isə müvafiq ola-
raq (dövlət borcuna yenicə aid 
edilmiş dövlət zəmanətli öh-
dəliklər istisna olmaqla) 7,4%-
dən 37,2%-ə çatıb.

İşğaldan azad olunmuş əra-
zilərin yenidən qurulması və 
bərpası üçün 2023-cü ilin döv-
lət büdcəsindən cəm olaraq 
5588,0 milyon manat vəsait 
ayrılıb.
Maliyyə Nazirliyindən bil-
dirilib ki, bu vəsaitin 4800,0 
milyon manatı və ya 85,9 faizi 
işğaldan azad olunmuş əra-
zilərin yenidən qurulması və 
bərpası ilə bağlı nəzərdə tutul-
muş məqsədli xərclərin, 145,4 

milyon manatı və ya 2,6 faizi 
Azərbaycan Respublikası Pre-
zidentinin ehtiyat fondunun, 
145,3 milyon manatı və ya 2,6 
faizi dövlət büdcəsinin ehtiyat 
fondunun, 32,5 milyon manatı 
və ya 0,6 faizi dövlət əsaslı və-
sait qoyuluşu (investisiya xərc-
ləri) xərclərinin, 464,8 milyon 
manatı və ya 8,3 faizi dövlət 
büdcəsindəki digər mənbələr 
hesabına ayrılmış vəsaitlərin 
payına düşür.

Ötən il banklar 1,076.4 milyon ma-
nat xalis mənfəət, 1,641.2 milyon 
manat məbləğində əməliyyat mən-
fəəti əldə ediblər.
 Mərkəzi Bankın məlumatına görə, 
ötən il ərzində banklar tərəfindən 

ümumilikdə 308,2 milyon manat 
məbləğində mənfəət vergisi ödə-
nilib. 
Bu da ötən ilin müvafiq dövrü ilə 
müqayisədə 18 faiz və ya 46.7 mil-
yon manat daha çoxdur.

2023-cü il icmal büdcəsinin 
gəlirləri 50 milyard 343,6 mil-
yon manat təşkil edib ki, bu da 
proqnoza nisbətən 7 milyard 
283,5 milyon manat və ya 16,9 
faiz, 2022-ci illə müqayisədə 
isə 7 milyard 246,0 milyon ma-

nat və ya 16,8 faiz çoxdur.
Maliyyə Nazirliyindən bildiri-
lib ki, icmal büdcənin xərcləri 
41 milyard 269,8 milyon manat 
proqnoza qarşı 956,0 milyon 
manat (2,3 faiz) az və ya 40 mil-
yard 313,8 milyon manat təşkil 

edib. Bu da 2022-ci illə müqa-
yisədə 5 milyard 240,2 milyon 
manat və ya 14,9 faiz çoxdur. 
İcmal büdcədə 10 milyard 29,8 
milyon manat büdcə artıqlığı 
(profisit) yaranıb ki, bu da proq-
noza nisbətən 5,6 dəfə çoxdur.

Ötən ilin sonuncu rübündə 
Azərbaycanda istehlak kre-
ditlərinin faizləri bir qədər də 
azalıb.
Azərbaycan Mərkəzi Bankının 
məlumatına əsasən, 2023-cü 
ilin sonuncu rübü manatda 
kredit kartı vasitəsilə verilən 
kreditlərin illik faiz dərəcəsi 
25%-dən 24%-ə, yaşayış sahə-
sinin təmiri ilə bağlı olan kre-
ditlər 19%-dən 17%-ə, avtomo-

bil kreditləri 13%-dən 11%-ə 
düşüb.
Kredit kartları ilə verilən is-
tehlak kreditlərinin faizləri ilin 
əvvəlində illik dərəcədə 26%, 
yaşayış sahəsinin təmiri ilə 
bağlı olanlar 23% və avtomo-
bil kreditləri 15% təşkil edirdi.
ABŞ dollarında kredit kartları 
ilə verilən istehlak kreditləri 
5%-də sabit qalıb.
Ötən ilin son rübü Azərbay-

canda istehlak kreditlərinin 
həcmi 6 mlrd. 869.7 mln. ma-
natdan 6 mlrd. 937 mln. mana-
ta düşüb.

“2023-cü ildə Yevlax Pilot Aqroparkda 33 sahib
karlıq subyektinə rezidentlik statusu verilib”.
Bu barədə iqtisadiyyat naziri Mikayıl Cabba-
rov məlumat verib.
Nazir bildirib ki, rezident statusu almış sahib-
karlıq subyektləri tərəfindən 51,2 milyon ma-
nat investisiyanın qoyulması və 305 daimi iş 
yerinin yaradılması nəzərdə tutulur.

Mərkəzi Bankın sədri Taleh 
Kazımov Dünya Bankının 
(DB) nümayəndə heyəti ilə gö-
rüşüb.
Bankdan bildirilib ki, görüş 
zamanı DB-nin Azərbaycan-
dakı cari fəaliyyəti, yeni Ölkə 
Tərəfdaşlıq Çərçivəsinin (ÖTÇ) 
(2025-2028) hazırlanması is-
tiqamətində görülən işlər, yeni 

ÖTÇ-nin əhatə edəcəyi strate-
ji istiqamətlər, investisiya la-
yihələri, o cümlədən ölkəmizin 
inkişaf prioritetləri və planları 
üzrə fikir mübadiləsi aparılıb.
Eyni zamanda, Mərkəzi Bank 
və DB arasında gələcək əmək-
daşlıq perspektivləri və həyata 
keçirilən texniki yardım la-
yihələri müzakirə edilib.

Азербайджан решительно 
отвергает необоснованные 
обвинения, выдвинутые 
против Азербайджана 
накануне верховным 
представителем 
Европейского союза по 
внешним связям и политике 
безопасности Жозепом 
Боррелем во время пресс-
конференции по итогам 
Совета по международным 
отношениям. Об этом 
говорится в комментарии 
руководителя пресс-службы 
Министерства иностранных 
дел Азербайджана 
Айхана Гаджизаде в 
связи с необоснованными 
претензиями главы 
европейской дипломатии.
В комментарии указывается, 
что «явное искажение 
фактов верховным 
представителем ЕС 
является пренебрежением 
к легитимным интересам 
Азербайджана, и такая 
угрожающая риторика 
является ярким примером 
двойного стандарта, еще 
больше обостряющего 
отношения между 
Азербайджаном и ЕС».
Гаджизаде отмечает, что 
«верховный представитель 
не только полностью 
искажает взгляды 
президента Азербайджана 
на исторические 
факты о территориях 
Азербайджана и Армении, 
но и провоцирует 

военизированную и 
агрессивную политику в 
отношении Азербайджана».
«Несмотря на то что 
международное сообщество 
не предпринимало 
никаких усилий, чтобы 
убедить Армению 
действовать в соответствии 
с нормами и принципами 
международного права, 
Азербайджан всегда был 
привержен переговорам 
с Арменией, миру и 
стабильности. Меры, 
принятые Азербайджаном 
по прекращению 
агрессии и сепаратизма, 
создают предпосылки 
для заключения мирного 
договора с Арменией», 
- указали в МИД 
Азербайджана.
Гаджизаде обратил 
внимание, что «заявление 
представителя ЕС о 
солидарности с Францией 

в связи с высылкой 
дипломатов является 
не только открытым 
вмешательством в процесс 
продолжающегося 
правового расследования, 
но и оправданием 
незаконных действий 
высылаемых из 
Азербайджана французских 
дипломатов. Такое 
предвзятое заявление, 
наряду с игнорированием 
необоснованных мер 
против дипломатов 
Азербайджана во Франции, 
демонстрирует, как 
некоторые государства, 
которые открыто 
пренебрегают всеми 
правилами и инструкциями 
дипломатического 
поведения, отказываются 
проводить расследование 
по делу, оказывают 
негативное влияние на эту 
структуру».

Доходы сводного бюджета 
2023 года составили 50 
миллиардов 343,6 миллиона 
манатов, что превышает 

прогноз на 7 миллиардов 
283,5 миллиона манатов, 
или на 16,9 процента, 
а по сравнению с 2022 

годом – на 7 миллиардов 
246,0 миллиона манатов, 
или на 16,8 процента.Как 
сообщили в Министерстве 
финансов, расходы сводного 
бюджета оказались на 
956 миллионов манатов 
(2,3 процента) меньше 
прогноза в 41 миллиард 
269,8 миллиона манатов и 
составили 40 миллиардов 
313,8 миллиона манатов. 
Это на 5 миллиардов 240,2 
миллиона манатов, или на 
14,9 процента, больше, чем 
в 2022 году.
В сводном бюджете остаток 
(профицит) составил 10 
миллиардов 29,8 миллиона 
манатов, что в 5,6 раза 
превышает прогноз.

На реконструкцию и 
восстановление территорий, 
освобожденных от 
оккупации, из госбюджета 
в 2023 году было выделено 5 
миллиардов 588 миллионов 
манатов. Как сообщили в 
Министерстве финансов, 4 
миллиарда 800 миллионов 
манатов, или 85,9 процента 
этих средств, приходятся 
на долю целевых расходов, 
предусмотренных для ре
конструкции и восстанов
ления освобожденных от 
оккупации территорий, 
145,4 миллиона манатов, 
или 2,6 процента, – на 
долю резервного фонда 
Президента Азербайд
жанской Республики, 

145,3 миллиона манатов, 
или 2,6 процента, – на 
долю резервного фонда 
государственного бюджета, 
32,5 миллиона манатов, 
или 0,6 процента, – на 
долю государственных 

капиталовложений 
(инвестиционных расходов), 
464,8 миллиона манатов, 
или 8,3 процента – на долю 
средств, выделенных за 
счет других источников в 
государственном бюджете.

Для Баку важно 
разблокирование 
коммуникаций между 
Азербайджаном и 
Арменией, так как это 
подразумевает связь через 
армянскую территорию 
со своим эксклавом — 
Нахчыванской Автономной 
Республикой. Об этом 
говорится в статье, 
опубликованной на сайте 
«Коммерсант».
В публикации упоминается 
пункт 9 Трехстороннего 
заявления президентов 
Азербайджана и РФ, а также 
премьера Армении от 
ноября 2020 года, который 
гласит: «Разблокируются 
все экономические и 
транспортные связи в 
регионе. Республика 
Армения гарантирует 
безопасность транспортного 
сообщения между 
западными районами 
Азербайджанской 
Республики и Нахчыванской 
Автономной Республикой 
с целью организации 
беспрепятственного 
движения граждан, 
транспортных средств 
и грузов в обоих 
направлениях». В этом 
же пункте говорится, что 
«контроль за транспортным 
сообщением должны 
осуществлять органы 
Пограничной службы ФСБ 
России».

В статье отмечается, что 
данный пункт перестал 
устраивать Армению, 
которая предложила 
свою альтернативу этой 
договоренности под 
названием «Перекресток 
мира». В этом проекте 
также говорится об 
открытии логистических 
маршрутов, но акцент 
сделан на суверенитете 
стран над коммуникациями. 
Ни о каком контроле со 
стороны Погранслужбы 
ФСБ России речи не идет.
Москву, естественно, это 
не устраивает, о чем и 
сказал 18 января глава 
МИД РФ Сергей Лавров: «Я 
убежден, что альтернативы 
возобновлению такого 
сообщения не существует. 
Его параметры закреплены 
в трехсторонней 
договоренности. Маршрут 
проходит по суверенной 
территории Армении под 
контролем Пограничной 
службы ФСБ России».
По словам научного 
сотрудника Института 
прикладных политических 
исследований Армении 
Сергея Мелконяна, у 
Еревана нет возможности 
изменить то, что его не 
устраивает. «Пункт 9 не 
исходит из интересов 
Армении, но она под этим 
подписалась. Что-то менять 
можно было, но для этого 

нужны другие форматы, а 
они не работают», — сказал 
он «Коммерсанту».
Издание уточняет, что под 
«другими форматами» 
Мелконян имел в виду 
западные площадки: 
Азербайджан и Армения 
активно взаимодействовали 
друг с другом в первой 
половине 2023 года, 
встречаясь в ЕС и США: 
«В какой-то момент даже 
стало казаться, что мирный 
договор… может быть 
подписан где-то на Западе к 
неудовольствию Москвы. Но 
к концу года все посыпалось. 
(Президент Азербайджана) 
Ильхам Алиев обвинил 
Запад в подыгрывании 
Еревану и резко свернул 
участие Баку в переговорах 
с западными посредниками. 
ЕС и США пока не смогли 
вернуть азербайджанских 
переговорщиков к работе на 
своей территории».
По словам Лаврова, 
Азербайджан готов 
подписать мирный договор 
с Арменией в России: 
«Насколько к этому готов 
Ереван, мне неизвестно. 
Хотя соответствующие 
сигналы давно направлялись 
в армянскую столицу».
По словам экспертов, 
которых опросило издание, 
роль договора, над которым 
Баку и Ереван работают, не 
стоит переоценивать. 

По состоянию на 31 декабря 2023 года 
внешний государственный долг был 
эквивалентен 6480,7 миллиона долларов 
США (11 миллиардов 017,2 миллиона 
манатов), или 9,0 процента валового 
внутреннего продукта (ВВП).
Как сообщили в Министерстве финансов, 
по сравнению с 1 января прошлого года 
объем внешнего государственного долга 
сократился на 212,5 миллиона долларов 
США (361,2 миллиона манатов), или на 3,2 
процента в абсолютном выражении.

Успешная реализация 
Азербайджаном программы 
развития космической 
отрасли позволила ему 
занять свою нишу в этой 
сфере и фактически начать 
получать прибыль.
По информации минис
терства транспорта и циф
ровых технологий стра
ны, "Азеркосмос» занял 
уникальную позицию на 
мировом и региональном 
рынке спутниковых услуг, 

предоставляя услуги более 
чем 200 клиентам из 50 
стран Европы, Африки, 
Ближнего Востока и Цент
ральной Азии посредством 
телекоммуникационных 
спутников и космических 
решений, и это служит ук
реплению и развитию эконо
мики Азербайджана.
Министерство подчерки
вает, что оказывая телеком
муникационные и опти
ческие спутниковые услуги, 

Азербайджан заработал 
более 550 миллионов манатов. 
"В 2023 году полностью 
погашены кредитные 
обязательства на общую сумму 
206,2 миллиона долларов 
США. Из них 116,6 миллиона 
долларов - по производству 
первого в Азербайджане 
телекоммуникационного 
спутника "Azerspace-1" и 89,6 
миллиона долларов - по 
орбитальным услугам", — 
отмечено в сообщении.

25 dekabr 2023-cü il tarixində 
tibb sahəsində bir çox yeniliklərə 
imza atmış, Azərbaycanın qa-
baqcıl səhiyyə ocaqlarından bi-
rinə çevrilmiş, vətəndaşlara yük-
sək keyfiyyətli və güvənli tibbi 
xidmət göstərən Mərkəzi Gömrük 
Hospitalının yaranmasının 15 ili 
tamam olub.
Bu münasibətlə Gömrük Hos-
pitalının rəisi, baş həkim, tibb 
xidməti polkovnik-leytenantı, 
ümumi cərrah, t.e.d. Bəxtiyar 
Musayev Mərkəzi Gömrük Hos-
pitalında son 15 il ərzində həya-
ta keçirilmiş unikal əməliyyatlar, 
tibb sahəsində tətbiq olunan ye-
niliklər və fəaliyyəti barədə sual-
larımızı cavablandırıb.
 - Bəxtiyar həkim,  ilk növbədə, 
Mərkəzi Gömrük Hospitalı-
nın 15 il müddətində qazandığı 
uğurlar və fəaliyyəti barədə mə-
lumat verərdiniz. 
- Mərkəzi Gömrük Hospitalı 15 
illik inkişaf yolu keçərək, Azər-
baycan səhiyyə sistemində öz 
layiqli yerini tapmışdır. Bu gün 
hospitalın ölkənin aparıcı tibb 
müəssisələri arasında layiqli yer 
tutması bizim məqsədimizə nail 
olmağımızın sübutudur. Keçən 
15 il ərzində bizə 1 067 048 müra-
ciət olub. 4 554 101 sayda müxtə-
lif çeşidli tibbi xidmət göstərilib, 
305 289 nəfər hospitalımızda am-
bulator, 45 001 nəfər isə stasionar 
müalicə alıb və ümumilikdə 53 
737 cərrahi əməliyyat icra olu-
nub. Amma bu rəqəmlər yalnız 
statistik rəqəmlər deyil. 
Bu rəqəmlər Mərkəzi Gömrük 
Hospitalında özünün, əzizinin, 
yaxınının şəfa tapması üçün ina-
nan ürəklərin sayıdır. Bu rəqəm-
lər bizim hər bir pasiyentin ge-
cə-gündüz yorulmadan şəfa 
tapması üçün çalışdığımız, bu 
gün bir çoxu ilə doğmalaşdığımız 
həyatların sayıdır. Hospitalın 
personalı həmişə hər bir pasiyen-
ti öz doğması bilir və onun ya-
şaması, sağlamlığına qovuşması 
üçün yorulmadan çalışır. Mərkə-
zi Gömrük Hospitalı gömrük 
əməkdaşlarının, onların ailə üzv-
lərinin,  təqaüddə olan gömrük-
çülərin və əhalinin sağlamlığının 
keşiyində gecə-gündüz yorulma-
dan dayanır. 
- Son 5 ildə Mərkəzi Gömrük 
Hospitalında  hansı mürəkkəb 
əməliyyatlar icra olunub?
- Mərkəzi Gömrük Hospitalın-

da son 5 ildə bir çox unikal və 
mürəkkəb əməliyyatlar uğurla 
icra olunmuş, ümidini itirmiş 
insanlara sevinc bəxş edilmişdir.  
Son 5 ildə 208 qaraciyər nəqli 
əməliyyatı, 316 böyrək köçü-
rülməsi və 6 xəstədə müştərək 
əməliyyat həyata keçirilmişdir. 
Bu əməliyyatlar içərisində eyni 
seansda aparılmış iki mürəkkəb 
əməliyyat - 5 yaşlı uşaq üzərin-
də koronar by-pass əməliyyatı və 
qaraciyər transplantasiyası əmə
liyyatı artıq dünya tibb sistemin
də də öz unikal yerini tutub. 
Həmçinin, tamamilə yeni müali-
cə növü olan endovaskulyar, yəni 
bildiyimiz böyük cərrahi mü-
daxilə aparılmadan ürək klapan-
larının dəyişdirilməsi, tibbi dildə 
desək, TAVİ əməliyyatları dünya 
standartlarına uyğun şəkildə icra 
edilir. Bizim invaziv kardioloqlar 
tərəfindən artıq 30-dan çox xəstə 
üzərində TAVİ əməliyyatı uğur-
la icra edilib. Həyata keçirilən 
əməliyyatlar sırasında həmçinin 
azyaşlı uşaqlar, yeni və yarımçıq 
doğulmuşlarda anadangəlmə 
ürək qüsurları səbəbindən aparı-
lan cərrahi əməliyyatları da qeyd 
etməsəm, olmaz. Çünki məhz 
Mərkəzi Gömrük Hospitalının 
peşəkar kardiocərrahları həyata 
yeni qədəm qoyan bu körpələrə 
ikinci nəfəs bəxş edirlər. 
- Bildiyimiz kimi, hospitalda tib-
bi xidmətin keyfiyyətinin yük-
səldilməsinə böyük önəm verilir. 
Bu məqsədlə dünyanın tanınmış 
səhiyyə mərkəzləri ilə əməkdaş-
lıq əlaqələri qurulubmu?
 - Mərkəzi Gömrük Hospitalı 
Azərbaycanla yanaşı, dünyanın 
müxtəlif ölkələrinin nüfuzlu tibb 
mərkəzləri, təhsil müəssisələri 
ilə yaxından əməkdaşlıq edir. Bu 
qurumlardan biri də Türkiyənin 
Florence Nightingale Xəstəxana-
lar Qrupu ilə olan əməkdaşlığı-
mızdır. 2019-cu ildə imzalanmış 
memoranduma əsasən, Florence 
Nightingale Xəstəxənalar Qrupu-
nun  görkəmli həkimləri ilə qar-
şılıqlı görüşlər, elmi və praktiki 
konfrans və simpoziumlar təşkil 
edirik, tibb heyətimiz Florence 
Nightingale Xəstəxənalar Qru-
punda təcrübə mübadiləsində 
iştirak edir.
 Eyni zamanda, hospitalda pasi-
yentlər üzərində aparılmış müa-
licə və əməliyyatlar nəticəsində 
qazanılmış uğurların nəticələ-

ri nüfuzlu beynəlxalq bazala-
ra daxil olan elmi jurnallarda 
məqalələr şəklində dərc edilir, 
beynəlxalq konfrans və simpozi-
umlarda məruzələr şəklində təq-
dim olunur. 
- Bəxtiyar həkim,  Mərkəzi Göm-
rük Hospitalı COVİD-19 pande-
miyası və 44 günlük Vətən mü-
haribəsi zamanı yaralanmış ən 
ağır xəstələrin müalicəsində fəal 
iştirak etmişdir. Mərkəzi Göm-
rük Hospitalının fəaliyyətini 
necə xatırlayırsınız?
- Tamamilə düz qeyd edirsiniz 
ki, Mərkəzi Gömrük Hospitalı 
olaraq son 5 ildə biz həm də ölkə-
miz üçün taleyüklü məsələləri 
xalqımızla birlikdə yaşadıq. İlk 
növbədə mən Vətən mübaribəsi-
ni - 44 günlük zəfərimizi qeyd et-
mək istərdim. Məhz cənab Prezi-
dent İlham Əliyevin rəhbərliyi ilə 
əldə etdiyimiz bu zəfərdə bu gün 
fəxrlə deyə bilərəm ki, Mərkə-
zi Gömrük Hospitalının da rolu 
var. Bizim əməkdaşlar arasında 
ön cəbhədə öz xidməti borcunu 
yerinə yetirən, Vətənin dar gü-
nündə düşmənlə üz-üzə döyüşən 
şəxslər də var. Həmçinin, bu döv-
rdə hospitalımız Vətən mühari-
bəsi döyüşlərində yaralanmış ən 
ağır xəstələri qəbul etməkdə idi. 
Bildiyiniz kimi, 21 ay müddətin-
də Mərkəzi Gömrük Hospitalı 
həm də COVİD-19 pandemiya-
sı ilə də mübarizəyə qoşularaq, 
pandemiya xəstəxanası kimi 
fəaliyyət göstərdi və bu dövrdə 
2053 xəstə hospitalımızda stasi-
onar müalicə aldı, onlardan 316 
nəfər reanimasiya və intensiv te-
rapiya şöbəsində müalicə olundu. 
Məhz COVİD-19 xəstəsi üzərində 
ilk uğurlu EKMO istifadəsi bizim 
hospitalda həyata keçirilmişdir. 
Ümumiyyətlə isə, bu dövrdə hospi-
talımızda 18 xəstə EKMO cihazına 
qoşulmuşdur. Mən xüsusilə vurğu-
lamaq istəyirəm ki, hospitalımızda 
müalicə olunan xəstələrin əksəriy-
yəti xüsusilə ağır, digər xəstəxa-
nalardan son ümid yeri kimi bizə 
yerləşdirilən xəstələr idi. Əlbəttə, 
nə qədər acı olsa da, bu ağır xəstə-
liyin ağırlaşmaları səbəbindən it-
kilərimiz oldu. Amma mən böyük 
fəxrlə deyə bilərəm ki, bizim əldə 
etdiyimiz nəticələr dünyanın bir 
çox aparıcı klinikalarının göstə-
ricilərindən daha yaxşı oldu. 
Hospitalımızda müalicə olu-
nan xəstələrin 90%-dən çoxunu, 
dəqiq desəm, 94,6 faizini sağal-
daraq ailələrinə qaytara bildik. 
- Bəxtiyar həkim, oxucularımıza 
Mərkəzi Gömrük Hospitalının 
perspektivləri barədə nə demək 
istərdiniz?
- Mərkəzi Gömrük Hospita-
lı olaraq, bir daha əmin etmək 
istəyirəm ki, həm göstərdiyimiz 
tibbi xidmətlərimizlə, həm sosial 
aksiyalarımızla, həm də davamlı 
təhsil tədbirlərimizlə daim xalqı-
mızın sağlamlığının keşiyində la-
yiqincə durmaq üçün əlimizdən 
gələni etməkdə davam edəcəyik.

Müsahibəni apardı: 
Dilarə Zamanova, 

Mərkəzi Gömrük Hospitalının 
PR mütəxəssisi

Azərbaycan Milli Elmlər Akademiyası-
nın müxbir üzvü Afad Məmməd oğlu    
Qurbanov 10 yanvar 1929-cu ildə qə-

dim Borçalının Qızıl Şəfəq kəndində anadan 
olmuşdur.
A.Qurbanov orta təhsilini Qızıl Şəfəq və İlməz-
li kənd məktəblərində almışdır. Müharibə illə-
rindəki kadr qıtlığı, habelə onun savadı və təş-
kilatçılıq bacarığı nəzərə alınaraq, 1945-ci ildə 
16 yaşlı yeniyetmə Qızıl Şəfəq yeddiillik məktə-
bin direktoru və Azərbaycan dili  müəllimi tə-
yin edilmişdir. Məhz həmin ildən A.Qurbanov 
pedaqoji fəaliyyətə başlamışdır. 1946-1948-ci il-
lərdə Gürcüstan Müəllimlər İnstitutunda təhsil 
almış və oranı fərqlənmə diplomu ilə bitirmiş-
dir.
Azərbaycan Pedaqoji İnstitutunun Dil və ədə-
biyyat fakültəsinə daxil olmuş və 1951-ci ildə 
oranı fərqlənmə diplomu ilə bitirərək, 1950-ci 
illərdən etiba-rən Azərbaycan Pedaqoji Univer-
sitetində Filologiya fakültəsinin dekan müa-vi-
ni, dekanı, Azərbaycan dilçiliyi kafedrasının 
müdiri vəzifələrində çalışmışdır.
A.Qurbanov 1981-1989-cu illərdə Azərbay-
can Pedaqoji İnstitutunun (indiki Azərbaycan 
Dövlət Pedaqoji Universiteti) rektoru olmuş, 
1979-cu ildən baş-layaraq ömrünün sonuna qə-
dər Azərbaycan dilçiliyi kafedrasının müdiri 
və-zifəsində çalışmışdır. 1990-1994-cü illərdə 
Milli Məclisin üzvü olan alim əlifba islahatı-
nın təşkilatçılarındandır. Azərbaycan Pedaqoji 
İnstitutunda fi-lologiya və pedaqogika elmləri 
üzrə müdafiə şurasının sədri olmuşdur.
Aspirantlıqdan Azərbaycan Milli Elmlər Aka-
demiyasının müxbir üzvlüyünə (1983) qədər 
şərəfli bir tədqiqatçı yolu keçən A.Qurbanov 
1962-ci ildə pro-fessor Ə.Dəmirçizadənin rəh-

bərliyi ilə «Səməd Vurğunun «Vaqif» pyesi-
nin dili və üslubu» mövzusunda namizədlik, 
1968-ci ildə «Müasir Azərbaycan ədəbi dili» 
mövzusunda doktorluq dissertasiyası müda-
fiə etmişdir. Azərbaycan dilçiliyində onoma-
logiya A.Qurbanovun adı  ilə bağlıdır. Onun 
onomalogiyaya dair 100-ə qədər məqaləsi, 
«Azərbaycan onomastikası», «Azərbaycan 
onomalogiyası məsələləri», «Poetik onomas-
tika», «Azərbaycan dilinin onomalogiyası» 
kimi sanballı monoqrafiyaları çap olunmuşdur. 
Azərbaycan dilçiliyi tarixində ilk dəfə olaraq 
antroponimlərin inkişaf dövr-lərini müəyyən-
ləşdirən, hər bir dövrün səciyyəvi cəhətlərini 
konkret dil fakt-ları ilə əsaslandıran da məhz 
o olmuşdur. A.Qurbanovun Azərbaycan Ono-
mastika Məktəbinin, Onomastika Elmi Cəmiy-
yətinin və «Onomastika» Elmi jurnalının yara-
dıcısı və təsisçisi kimi xidmətləri böyükdür.
Elmi yaradıcılığa «Şagirdlərin yazılı və şifa-
hi nitqlərindəki yerli şivə qalıq-larına qarşı 
mübarizə» adlı məqalə ilə başlayan yorulmaz 
tədqiqatçı Azərbaycanda və bütün türk dünya-
sında «Dilçiliyin sistemi», «Dilçiliyin tarixi», 
«Müasir Azərbaycan ədəbi dili», «Bədii mətnin 
linqvistik təhlili», «Azərbaycan onomastikası», 
«Azərbaycan dilinin onomalogiyası», «Ümumi 
dilçilik» (I-II cildlər), «Dünyanın dil ailələri»  
və s. kimi sanballı əsərləri ilə məşhurdur.
A.Qurbanovun elmi fəaliyyəti yüksək qiymət-
ləndirilərək, ona 1981-ci ildə “Azərbaycan SSR 
Əməkdar elm xadimi” fəxri adı verilmişdir. 
Görkəmli alim “Azərbaycan dilinin onomastika-
sı” monoqrafiyasına görə Azərbaycan Respubli-
kası Dövlət Mükafatına layiq görülmüşdür.
AMEA-nın müxbir üzvü Afad Qurbanov 26 
sentyabr 2009-cu ildə Bakıda vəfat etmişdir.

Azərbaycan xalqı bəşər tarixinə bir sıra 
görkəmli simalar bəxş etmişdir. İstər 
elm, istərsə mədəniyyət sahəsində 

tarixin müəyyən dövrlərində bu görkəmli si-
malar Azərbaycanın ictimai və mədəni həya-
tında mühüm rol oynamışlar. Zaman keçir, 
amma qədirbilən xalqımız onları unutmur, 
təkrar-təkrar yad edir. Bu, Azərbaycan xalqı-
nın milli ədəbiyyata, incəsənətə, sənətkarlara, 
görkəmli şəxsiyyətlərə verdiyi dəyərin göstəri-
cisidir. 
“İqtisadiyyat” qəzeti olaraq, bu sayımızdan 
başlayaraq, “Azərbaycanın elm və mədəniyyət 
xadimləri” adlı rubrikamızda xalqımızın sayı-
lıb-seçilən simaları, görkəmli elm və mədəniy-
yət xadimlərini yad edəcək, onların tarixə bəxş 
etdiyi töhfələri bir daha nəzərdən keçirəcəyik. 

Nəzərov Əli Rəfail oğluna Azərbaycan Respublikasının Milli Məclisi tərəfindən 
verilmiş IX–59/İİ nömrəli vəsiqəsi itdiyi üçün etibarsız sayılır.

E T İ B A R S I Z D I R

Google şirkətinin süni zəka 
sahəsində fəaliyyət göstərən De-
epMind adlı laboratoriyasının 
həmtəsisçisi Mustafa Süleyman 
CNBC-yə müsahibəsində bildi-
rib ki, uzunmüddətli perspek-
tivdə süni zəka insan əməyini 
tamamilə əvəz edə bilər. Mus-
tafa Süleyman öz müsahibəsini 
Davosda keçirilmiş Ümumdün-
ya İqtisadi Forumunda verib. 
Bu tədbirdə ən çox müzakirə 

olunmuş mövzulardan biri də 
məhz süni zəka olub.
“Hesab edirəm ki, uzunmüddət-
li perspektivdə biz bu alətlərin 
necə inteqrasiya edilməsi möv-
zusunda yaxşıca düşünməliyik. 
Onları tamamilə bazarın ixti-
yarına buraxsaq, həmin alətlər 
insan əməyini kökündən əvəz 
edəcəklər”, - deyə Mustafa Sü-
leyman qeyd edib. Mütəxəssis-
lər bildiriblər ki, iş yerlərinin 

süni zəka vasitəsilə əvəzlənmə-
si prosesi artıq gedir. Belə ki, 
biz keçən il texnoloji və media 
sahələrində işçilərin kütləvi ix-
tisarının şahidi olduq. Google, 
Amazon və Salesforce kimi bö-
yük İT şirkətlər bu il üçün də 
çoxlu sayda işçinin ixtisar olu-
nacağını istisna etmirlər. İxtisar 
edilmiş işçilərin çox hissəsi isə 
süni zəka texnologiyası ilə əvəz-
lənir.


